
Eckehard von Tunis und seine Ehefrau Hedwig von Diirn machen dem
Kloster Kirchheim eine Stiftung zu Bier und Pelzen und schenken ihm ihr
Steinhaus in Bopfingen.

Ohne Ortsangabe, 1283. Juli 24.

In nomine domini. Amen. Ich Ekehart von Tunis! und frow Hadewick von
Durn min husfrow tuen chunt allen den, die disen brief horent und sehent,
daz wir uns mit minen frowen von Kirchein also verrihtet haben, daz man
alliu jar der samenuge geben sol von ir selbes kasten drizzek malter habern
ze bire und dar umbe gab ich in sehtzek phunt Haller und drizzek schillinge.
Dar nach so ich und min wirtin sterben, so sol der hof, den ich ze Holhein
han, der Isenlins hof ist genant, der sol auch miner frowen sin und sol man in
auch von des selben hoves gulte, diu uf vunf und virzek malter habern gereit
ist, ir bier jargeliches gemeren. Da nach von hofsteten ze Bofpingen, die vunf
phunt geltent, sol man alliu jar vunf niwe belze an sante Martins tage den
gewilten frowen geben. Dar zu so gib ich auch, ich und min husfrowe, min
steinhtis ze Bofpingen und daz gut, daz dar zi horet, dem chloster. Dirre
zeweir sache umbe bier und umbe belze sol man der samenuge niht brechen,
ez en si danne, daz zewelf frowen 1if ir gehorsam sagen, daz ez dem chloster
ein groz verderpnusse weir, des jars dar nach sol man ez aber halten] in
dem erren rehte. Swie man ez anders brichet, so sulen disiu gliiter| ledik sin
mir oder minen erben und dar zu miner frowen lehen driu, diu ze Chirchein
ligent, der aeinez haeizet Sifrits lehen des Welh|. . ., da|z ander des Chalwen
lehen, daz drite des Bechlers lehen. Uber daz so sulen mine frowen mir und
miner husfrowen alliu jar zewei vuder heiwes und zewei strowes und holzes ze
brennen gnuck geben, und diu hofereite, da wir inne sizzen, diu sol unser sin,
die wille wir dar inne sitzen wellen. Swer uns daz brichet, so sol daz steinhus
ze Bofpingen und der hof ze Holhein, diu geschriben hie sint, uns ledick
sin mir oder miner husfrowen. Ditz gedinges sint gezuge: bruder Marquart
von Hiushein und bruder Bernolt von Aslabingen, die briester und muniche
ze Cheyshein sint, bruder Chunrat von Wulflinge, bruder Ulrich der Mtrer,
bruder Rudolf von Althein, die bruder ze Kyrchein sint, her Chunrat, her
Hainrich und her Friderich der Muller, die dri gebruder von Zuppelingen, und

Eventuell ein Steinhaus auf dem Tonnenberg bei Aufhausen (vgl. Das Land Baden-
Wiirttemberg. Amtliche Beschreibung nach Kreisen und Gemeinden, hrsg. Von der
Staatlichen Archivverwaltung / Landesarchivdirektion Baden-Wiirttemberg, 8 Bde.,
Stuttgart 1974-1983, Bd. 4, S. 685.

herre Albreht von Kyrchein. Und daz diz allez stete und veste blibe, so ist
dieser brif versigelt mit mines herren insigel von Ottingen graven Ludewiges
und mines herren des aptes von Cheyshein und miner frowen der aptissine von
Kyrchein. Ditze gedinge ist geschehen, da von unsers herren geburte waren
tusent jar und zeweihundert jar und driu und ahzeck jar, an sant Jacobes
abent, der der zewelf boten @iner ist.

Nach dem Original.

Noch ein Rest des Siegels des Grafen Ludwig hédngt an; vgl. die Siegelbeschrei-
bungen zu den Urkunden Nrn. 1708, 1715 und 1828 (WUB, Bd. VI, S. 111, 119
bzw. 223). Fiir die tibrigen in der Urkunde genannten Siegel sind nicht einmal
Einschnitte zum Anhingen gemacht.

